
Azərbaycan təhsili: yeniyə – “hə”, köhnəyə – “yox”
7əhsil sa÷lam Jələcəyin 

sütunudur� gzünü inkişaf 
etdirmək, yüksəlmək, sivil və 
mədəni cəmiyyətə adaptasiya 
olmaq, karyera hədəÀərinə çatmaq 
üçün keyfiyyətli təhsil vacibdir� 
8lu öndər +eydər Əliyev təhsili 
millətin Jələcəyi hesab edirdi� 

Dünyada və eləcə də ölkəmizdə təh-
silə diqqət, maraq, texnologiyanın tətbiqi 
daim nəzarətdə saxlanılır. ABŞ, Böyük 
Britaniya, Almaniya, Fransa, Avstraliya, 
Belçika, Kanada, Yaponiya kimi inkişaf 
etmiş ölkələrdə müxtəlif təhsil modelləri, 
özünəməxsus təhsil strategiyaları tətbiq 
olunur. Başqa sözlə desək, hər bir ölkə-
nin oturuşmuş təhsil baxış bucağı var. 
Məsələn, beynəlxalq səviyyədə istinad 
edilən təhsil sisteminə malik Finlandiyada 
təhsil bərabərlik, çeviklik, tələbəyə diqqət 
aşıladığı halda, Sinqapurda bilik, intizam 
və texnoloMi tərəqqi vasitəsilə yüksək na-
iliyyətlər əldə edilir. Almaniya peşə təh-
sili və əməkdaşlıqlar gələcəyə investisiya 
etməkdə olduqca maraqlıdır. Yaponiyada 
isə mədəni dəyərlər və xarakterik təhsil 
ön plandadır. Bir sözlə, dünyanın müxtə-
lif təhsil sistemləri özünəməxsusluğu ilə 
seçilsə də, bir-birindən öyrəniləcək bir çox 
bilgilər var. 

Hələ 2 il əvvəl /ondonda 107 ölkədən 
112 nazirin iştirakı ilə keçirilmiş Dünya 
Təhsil Forumunda qeyd edilmişdi ki, təh-
silin inkişafı vasitəsilə sülhün, tərəfdaşlı-
ğın və rifahın əldə edilməsi, uğurlu iqtisa-
diyyatların qurulması zəruridir. Forumda 
təhsilə hamı üçün bərabər çıxış, iqtisadi ar-
tım, süni intellektin istifadəsi, texnologiya 
və data əsaslı qərarvermənin cəmiyyətlər 
üçün əhəmiyyəti də müzakirə edilmişdi. 

Heç kimə sirr deyil ki, Azərbaycanda 
təhsilə böyük qayğı var. Beynəlxalq miq-
yasda ciddi uğurlar əldə etmişik. Son illər 
Təhsil Nazirliyinin səlahiyyət və statusunu 
artırmaq məqsədilə bu qurum Elm və Təh-
sil Nazirliyi adlandırılıb. Bu, o deməkdir 
ki, təhsil və elm qarşılıqlı şəkildə inkişaf 
edəcək, bir-birindən ayrılmayacaq. Na-
zirliyin tabeliyində bir sıra agentliklərin 
yaradılması ölkə təhsilinin inkişafı üçün 
önəmli və ciddi addım idi. Nəzəriyyə var-

sa, mütləq onun praktikası, real zamanda 
tətbiqi də olacaq.

Azərbaycanın ilk sistemli təhsilin əsa-
sı ibtidai məktəblərin yaradılması ilə baş-
layıb. Təbriz, Marağa, Ərdəbil, eləcə də 
Gəncə, Naxçıvan, Şamaxı kimi şəhərləri-
miz əzəli təhsil mərkəzləri kimi tanınıb. 
Tarixi mənbələrdə qeyd olunub ki, XVIII 
əsrdə Təbrizdə 600 məhəllə məktəbi və 47 
mədrəsə, Şamaxıda 40-a qədər məktəb və 
7 mədrəsə, Ərdəbildə Şeyx Səfi məqbərə-
sində xüsusi mədrəsə fəaliyyət göstərib. 
Azərbaycan Xalq Cümhuriyyəti və sovet 
hakimiyyəti dövründə də ölkəmizdə təhsil 
sahəsində xeyli inkişaf olub. 

Bu gün Azərbaycanda təhsil daha da 
əlçatandır. Son illər ali məktəblərə qəbul 
olmaq üçün plan yerlərinin, xüsusilə də 
dövlət sifarişli yerlərin artırılması, dərin 
təhsil islahatları, orta təhsilin gücləndiril-
məsi, müəllimlərin müsabiqə yolu ilə işə 
qəbulu və digər proseslər inkişafın hansı 
səviyyədə olduğunu göstərir. Milli təhsilin 
inkişafı məhz ulu öndər Heydər Əliyevin 
adı ilə sıx bağlıdır. Ulu öndər 1969-cu ildə 
ilk hakimiyyətə gəldiyi dövrdən Azərbay-
canda orta və ali təhsilin yüksək səviyyədə 
inkişafı, o cümlədən, ölkədən kənarda kadr 
hazırlığı başlandı. Heydər Əliyev 1970-80-

ci illərdə SSRİ-nin 50-dən artıq şəhərinin 
170-dən çox ali məktəbində ölkəmizin elm, 
təhsil və mədəniyyətinin 80-dən artıq sahə-
sini əhatə edən 250-dən çox ixtisas üzrə 15 
mindən artıq azərbaycanlı gəncin ali təhsil 
almasına köməklik göstərmişdir. Bir fakt 
mütləq qeyd edilməlidir ki, 1970-ci ilə 
qədər ölkədən kənarda təhsil alanların 40 
faizi azərbaycanlı idisə, sonrakı mərhələdə 
bu rəqəm 97,7 faizə yüksəlmişdi. Prezident 
İlham Əliyev varislik ənənəsinə sadiq qa-
laraq təhsili əsas prioritet sayır. Bu sahədə 
Heydər Əliyev Fondunun xidmətləri də 
danılmazdır. 

Pandemiya dövründə təhsildə müəy-
yən qədər durğunluq olsa da, sonrakı il-
lərdə bunun qarşısı alındı. Təkcə bu il 53 
məktəbli 11 illik buraxılış imtahanından 
maksimum 300 balı topladı. Bu rəqəm 
təhsil tarixində bir ilk idi. Qarabağ, Tür-
kiyə–Azərbaycan, Azərbaycan–İtaliya uni-
versitetlərinin yaranmasına və plan yerləri-
nin artırılmasına baxmayaraq, bu il tələbə 
qəbulunda yüksək nəticələrin şahidi olduq. 
Eləcə də şagirdlərimizin olimpiada uğurla-
rı, təhsildə nailiyyətləri bizi sevindirir. 

Azərbaycanda keçirilən Beynəlxalq 
Təhsil Forumu yeni dövrün təhsil tələb-
ləri və təhsildə keyfiyyətin yüksəldilməsi 

ehtiyaclarına yönəlib. Burada əsas məram 
təhsil keyfiyyətini artırmağa, mövcud və-
ziyyəti təhlil etməyə, təhsildəki yeni çağı-
rışları müzakirə etməyə yönəlir.

Keçən il Bakı Konqres Mərkəzində 
təhsil işçilərini bir araya toplayan Azərbay-
can müəllimlərinin XVI qurultayında təh-
silin bütün sahə və istiqamətləri hərtərəfli 
müzakirə olundu. Bu qurultay elm, təhsil 
cameəsi üçün son dərəcə vacib və əlamət-
dar hadisə idi. Azərbaycan müəllimlərinin 
XVI qurultayı Ümummilli lider Heydər 
Əliyevin 100 illiyində baş tutması və eləcə 
də ərazi bütövlüyümüz tam təmin edilib, 
işğaldan azad edilmiş rayonlardakı mək-
təblərin müəllimlərinin də qurultaya qa-
tılması qürurverici idi. Qurultayda elm və 
təhsillə bağlı diqqətə çatdırılan mövzular 
XXI əsrin çağırışlarına tam cavab verirdi. 
Səsləndirilən fikirlərdən biri o idi ki, bu 
günün təhsili daha dinamik olmalı, zama-
nın tələbləri ilə çevik şəkildə ayaqlaşma-
lıdır. Biz həmçinin dünya təhsil sisteminə 
sıx inteqrasiyadan geri qalmamalıyıq.

Başlıca məramımız təhsilin məzmunu-
na müasir yanaşmanı təmin etmək olmalı-
dır. Elm və təhsilin birgə inkişafı olduqca 
müsbət haldır. Azərbaycan təhsil sistemi 
məhz bu yolu seçib. dünki keyfiyyətli 

təhsil olmadan elm inkişaf edə bilməz. İn-
teqrasiya irəliləyişə müsbət təsir edə bil-
məlidir. Elə formalar tapmaq lazımdır ki, 
inkişafyönümlü olsun və dövrün tələbləri-
ni ödəyə bilsin.

2023-cü il noyabrın 5-də Təhsildə Yeni 
dağırışlar III Beynəlxalq Forumunda təh-
sildə yeni çağırışlar müzakirə edilərək, 
yeni dövrün təhsil tələbləri nəzərdən 
keçirildi və keyfiyyətin daha da yüksəl-
dilməsinə nail olmağın yol xəritəsi üzə-
rində danışıldı. “Daha təhsilli gələcək� 
şüarı ilə baş tutmuş forum çərçivəsində 
“Rəqəmsal dünyada öyrənmək necə təşkil 
edilməlidir"”, “Hansı yeni yanaşmalara, 
yeni məktəb modellərinə ehtiyac var"”, 
“Təhsildə təlim prosesinin və məzmunun 
gələcəyi necə olacaq"”, “Məktəb həyatını 
həyat məktəbinə çevirmək üçün hansı ça-
ğırışlara cavab verilməlidir"”, “Gələcəyə 
necə insan hazırlamalıyıq"”, “Yeni çağı-
rışlar təhsilin məqsədi və vəzifələrini hansı 
istiqamətdə dəyişir və ya dəyişməlidir"� 
mövzuları dərindən müzakirə edildi.

Fərəhli haldır ki, bu gün Azərbaycan-
da təhsilin bütün pillələrində yeni formalar 
tətbiq edilir. Bir zamanlar dalana dirənmiş 
peşə təhsili müəssisələri artıq yeni məz-
munda tələbələrini qəbul edir. İldən-ilə 
peşə təhsili almaq istəyən gənclərin sayı 
artır. Məsələn, peşə məktəblərinə tələbə 
qəbulunun 1-ci mərhələsində 2020-ci il 
üzrə sənəd verənlərin sayı 11 814 nəfər ol-
duğu halda, bu rəqəm 2022-ci ildə 14 876-
ya çatdırıldı. Bu il isə peşə məktəblərində 
təhsil almaq istəyənlərin sayı ilk müraciət 
üçün 27269 nəfər oldu. Bu, tam orta ixtisas 
təhsil müəssisələrində və universitetlərdə 
də belədir. Təhsilin əlçatımlığı oxumaq 
istəyən gənclərin sayını artırır. dünki bu-
rada obyektivlik, bərabər imkanlar və sağ-
lam rəqabət var. 

Bir sözlə, Azərbaycanda təhsil dünyə-
vi və fasiləsiz xarakter daşımaqla, vətən-
daşın, cəmiyyətin və dövlətin maraqlarını 
əks etdirən strateMi əhəmiyyətli prioritet 
fəaliyyət sahəsidir. Qarşıdan yeni dərs ili 
gəlir. İnanırıq ki, təhsil ənənələrimiz bu il 
də davam və inkişaf etdiriləcək

Milli iqtisad elminin yorulmaz tədqiqatçısı
Bu Jünlərdə ölkənin elmi-mədəni ictimaiyyəti, çoxsaylı alim yetirmələri 

və tələbələri Jörkəmli iqtisadçı alim, AM(A-nın müxbir üzvü, Əməkdar 
elm xadimi Əli Nuriyevin anadan olmasının 85, elmi-pedaqoMi fəaliyyətinin 
60 illiyini sevJi-say÷ı ilə qeyd edirlər� Milli iqtisad elminin yorulmaz 
tədqiqatçısının mənalı ömür yolu və zənJin elmi yaradıcılı÷ı Vətəninə zəkası 
ilə xidmət nümunəsi kimi dəyərləndirilir�

Əli Nuriyev 1939-cu il iyun ayının 26-da 
Fizuli rayonunun Horadiz kəndində kolxoz-
çu ailəsində anadan olmuşdur. Atası II Dünya 
müharibəsində həlak olmuş uşaq anasının hi-
mayəsində böyümüş, orta və ali təhsil alaraq 
həyatda davamlı uğurlar qazanmışdır. 

1963-cü ildə Bakı Dövlət Universiteti-
nin iqtisad fakultəsini fərqlənmə diplomu 
ilə bitirən Əli Nuriyev 1966-cı ildə AMEA 
İqtisadiyyat İnstitutunun aspiranturasına 
daxil olmuşdur. Gənc iqtisadçı 1969-cı 
ildə “Aşağı Kür-Araz sənaye kompleksi və 
onun gələcək inkişaf yolları” mövzusunda 
dissertasiya müdafiə edərək iqtisad elmlə-
ri namizədi alimlik dərəcəsi almışdır. O, 
“Yeni təsərrüfatçılıq şəraitində Azərbaycan 
xalq təsərrüfatının ərazi quruluşunun tək-
milləşməsi” mövzusunda doktorluq disser-
tasiyasını isə 1991-ci ildə M./omonosov 
adına Moskva Dövlət Universitetinin və 
Moskva Coğrafiya İnstitutu birgə disserta-
siya şurasında müdafiə etmişdir. 

Elmi yenilikləri, çalışqanlığı və mə-
suliyyəti ilə seçilən iqtisadçı alim 1972–
1979-cu illərdə Naxçıvan Elm Mərkəzində 
iqtisadiyyat və tarix şöbələrinin müdiri, 
1980-1981-ci illərdə Ümumittifaq Kənd 
Təsərrüfatı Elmi Tədqiqat İnstitutu Azər-
baycan filialının direktor müavini olmuş-
dur. Alim sonrakı 10 ildə AMEA İqtisadiy-
yat İnstitutunun şöbə müdiri, 2002–2012-ci 
illərdə Azərbaycan Respublikası Preziden-
ti yanında Dövlət İdarəçilik Akademiya-
sında GeostrateMi Araşdırmalar Mərkəzinin 
direktoru vəzifəsində işləmişdir. 

Bacarıqlı elm və təhsil təşkilatçısı Əli 
Nuriyev 2013-cu ildən İdarəçilik Akade-
miyanın Regional İqtisadi və Sosial Araş-
dırmalar İnstitutuna rəhbərlik edir. 2003–
2006-cı illərdə bu nüfuzlu elm və təhsil 
ocağında elmi-tədqiqat işlərinin istiqamət-
lərinin, problem və mövzuların müəyyən-
ləşdirilməsinə bilavasitə rəhbərlik etmiş 
alim “Dövlət İdarəçiliyi: nəzəriyyə və təc-
rübə” Murnalının nəşrə hazırlanmasının da 
təşkilatçılarından olmuşdur. 

Professor Əli Nuriyev genişprofilli 
iqtisadçı-regionşünas alimdir. O, 300-dən 
çox əsərin, 20 monoqrafiya, dərslik və və-
saitin müəllifidir.

Onun “Məhsuldar qüvvələrin respublika 
daxilində yerləşməsinin təkmilləşməsinin 
sosial-iqtisadi problemləri”, “Azərbaycan 
Respublikasının iqtisadi və inzibati ərazi 
quruluşunun kompleks təkmilləşdirilməsi”, 

“Azərbaycan İqtisadiyyatının böhrandan 
çıxması və inkişafının prinsipial məsələlə-
ri”, “Regional siyasət və idarəetmə”, “Re-
gional siyasət və idarəetmənin əsasları”, 
“Azərbaycanda iqtisadi inkişaf və moder-
nləşmə siyasətinin konseptual əsasları.”, 
“Ölkənin regional strukturunun formalaş-
ması və təkmilləşməsi problemləri”, “Azər-
baycan iqtisadiyyatının inkişafı və regional 
strukturunun təkmilləşməsi istiqamətləri” 
kimi fundamental tədqiqatları milli iqtisad 
elminə dəyərli töfələr olmuşdur.

İqtisadçı alimin əsərlərində keçmiş 
ittifaq məkanında ilk dəfə olaraq inziba-
ti-ərazi bölgüsü, iqtisadi rayonlaşdırma və 
ərazi idarəetmənin kompleks təkmilləş-
məsi konsepsiyası işlənib hazırlanmışdır. 
Azərbaycanda ərazi-istehsal kompleksi-
nin formalaşması, məhsuldar qüvvələrin 
yerləşməsinin təkmilləşməsi, davamlı və 
tarazlı regional inkişaf, regional siyasət və 
idarəetmə məsələlərinin təhlili, keçid döv-
rünün elmi cəhətdən əsaslandırılması Əli 
Nuriyevin adı ilə bağlıdır.

İqtisadçı alimin elmi yaradıcılığın-
da ümummilli lider Heydər Əliyevin və 
onun layiqli davamçısı Prezident İlham 
Əliyevin sosial-iqtisadi inkişaf siyasəti-
nin təhlili, təbliği və reallaşdırılması ilə 
bağlı elmi təklif və tövsiyələr önəmli yer 
tutur. Onun “Azərbaycanda iqtisadi inki-
şaf və modernləşmə siyasətinin konsep-
tual əsasları” fundamental tədqiqatı Ulu 
öndərin sosial-iqtisadi inkişaf siyasətinin 
təhlilinə və onun yaradıcılıqla davam və 
inkişaf etdirilməsi məsələlərinin şərhinə 
həsr olunmuşdur. 

Son illərdə Əli Nuriyevin fəal iştirakı 
ilə Azərbaycanda inzibati-ərazi bölgüsü 

və ərazi idarəetmənin təkmilləşdirilməsi 
konsepsiyasını işləyib hazırlamışdır. Onun 
yaradıcılığının mühüm istiqamətlərindən 
birini də ailə, elm, təhsil, cəmiyyət və onun 
idarəetmə sistemi haqqında fəlsəfi yanaş-
malar təşkil edir. Bu əsərlər elmi-mədəni 
dairələrdə cəmiyyət problemlərinə yeni 
baxış kimi qarşılanmış, geniş oxucu kütlə-
sinin də rəğbətini qazanmışdır. 

Əli Nuriyevin yaradıcılığı həyata və-
siqə alma miqyasına görə də önəmlidir. 
Onun baramaçılıq-ipəkçiliyin inkişafına, 
aqrar-sənaye məhsulları keyfiyyətinin 
yüksəldilməsinə, əhalinin ət və ət məh-
sulları ilə təminatının yaxşılaşdırılmasına 
aid tədqiqatlarının nəticələri qeyd edilən 
sahələrdə problemlərin həllinə kömək 
etmişdir. Alimin ötən əsrin 80-ci illərdə 
hazırladığı inzibati-ərazi bölgüsünün, iq-
tisadi rayonlaşdırmanın və ərazi idarəet-
mənin qarşılıqlı əlaqədə və sistem halında 
təkmilləşməsi konsepsiyasndan müstəqil-
liyin ilk illərində yeni inzibati rayonların 
yaranmasında, 1995-ci ildə qəbul edilmiş 
iqtisadi rayonlara bölgü şəbəkəsinin for-
malaşmasında elmi mənbə kimi istifadə 
olunmuşdur.

Əli Nuriyevin bilavasitə rəhbərliyi al-
tında 30 fəlsəfə doktoru və elmlər doktoru 
hazırlanmışdır. O, 50 ildən artıq müddətdə 
elmi fəaliyyəti tədrislə sıx əlaqələndirərək 
ali məktəblərdə müxtəlif fənlərdən mü-
hazirələr oxumuşdur. Alim son 20 ildə 
Dövlət İdarəçilik Akademiyasında dövlət 
İdarəçilik nəzəriyyəsi, regional idarəetmə 
fənlərdən dərs demişdir. 

Əli Nuriyev 1970-ci ildə gənc alimlə-
rin respublika müsabiqəsinin qalibi olmuş-
dur. İqtisadçı alim 2001-ci ildə AMEA-nın 
müxbir üzvü seçilmişdir. 2005-ci ildə ona 
professor elmi adı, 2009-cu ildə isə Əmək-
dar elm xadimi fəxri adı verilmişdir. 

Təhsildə və elmdə xidmətləri ilə ucal-
mış və məşhurlaşmış, ölkəmizin iqtisdi 
tərəqqisinə elmi töhfələr vermiş görkəm-
li iqtisadçı alimimiz Əli Nuriyevin ötən 
yubileyləri ölkəmizdə layiqincə qeyd 
edilmişdir. Azərbaycan elminin nufuzlu 
ağsaqqallarından olan müəllim və dostu-
muzun növbəti yubileyində onun dəyərli 
xidmətlərini qədirbilənliklə yada salmaqla 
dərin ehtiramımızı ifadə edirik. Əli müəl-
limi 85 illik yubileyi münasibətilə səmimi 
təbrik edir, ona uzun, sağlam ömür və ye-
ni-yeni yaradıcılıq uğurları arzulayırıq.

Rəna S8/7A1OVA ,  
Azərbaycan D|vlət øqtisad 
8niversitetinin proIessoru

Sevda 0ø.A<,/OVA,  
(71 øqtisadiyyat ønstitutunun baş elmi 

işoisi, iqtisad elmləri doktoru

Göygöldə moruq festivalı
+eç iki ay deyil ki, *öyJöl rayonunda 

ikinci Milli Yaylaq Festivalı başa çatıb� øndi 
budur, rayonda daha bir fesftivalın açılışına 
sayılı Jünlər qalır� glkədə ilk dəfə olaraq 
Moruq festivalı təşkil olunacaq� Sentyabrın 
14-ü və 15-də baş tutacaq festivalın 
rayonun Köşkü kəndində təşkil olunması 
planlaşdırılır� 

Festival günlərində iş-
tirakçılara hər növ moruqlu 
içkilər və təamlar, müxtəlif 
musiqi və rəqslərdən ibarət 
konsert proqramları, kamp 
qurmaq istəyənlər üçün isə 
ayrılmış ərazi təqdim olu-
nacaq. Festivalda həmçinin 
sənətkarlıq məhsullarının 
sərgi-satış yarmarkası keçi-
riləcək. Əvvəlcədən bildiri-
lib ki, tədbirə hər kəs ödəniş-
siz olaraq qatıla bilər. 

Hazırda Birinci Mo-
ruq Festivalına hazırlıq tam 
sürətlə davam edir. Sənət-
karlıq məhsullarının sər-
gi-satış yarmarkası, uşaqlar 
və böyüklər üçün müxtəlif 
əyləncələr də nəzərdə tutu-
lan bu xüsusi bayram tədbi-
rinin niyə ilk dəfə Göygöl 
rayonunda keçirilməsi oxucu 
üçün də yəqin maraqlıdır. 

Qeyd edək ki, Göygöl 
rayonu həmişə müxtəlif növ 
moruqları ilə tanınıb. Rayon 
ərazisindən keçən Gəncəçay 
sahili boyu yerləşən Zurna-
bad, Topalhəsənli, Şəhriyar 
və digər kəndlərdə illərdir 
bol moruq yetişir. Göygöl 
şəhərinin özündə də çox-
lu moruq kolları var və son 
vaxtlar yerli icra strukturları-
nın təşəbbüsü və fermerlərə 
yaradılan şərait nəticəsində 
çoxlu moruq təsərrüfatları 
yetişdirilib. Yəni bu yerlər 
ta qədimdən bol moruğu ilə 
tanınıb, əvəzsiz məhsul sanki 
rayonun simvollarından bi-
rinə çevrilib. Yeri gəlmişkən, 
təbabətdə daha çox meyvələ-
rindən, az hallarda isə yar-
paqlarından istifadə edilən 

moruq dərman vasitələrindən 
biridir, susuzluğu kəsir, dadlı 
və ətirlidir. day kimi dəm-
lənmiş meyvələri qədimdən 
soyuqdəymədə hərarət salan 
vasitə kimi istifadə edilir. 
Moruq tərkibində ən çox 
dəmir olan giləmeyvədir. 
Onun 100 qramının enerMi 
dəyəri 41 kaloridir. Qlükoza 
və fruktoza ilə zəngin oldu-
ğuna görə ürək-damar və 
beyin patologiyası zamanı 
faydalı meyvədir. Qanazlığı 
və hamiləlik zamanı da isti-
fadə olunur. Angina və digər 
boğaz ağrılarında moruğun 
meyvələrindən hazırlanmış 
həlimlə qarqara edilir. 

Məhz bu məhsulun 
faydasını, həm də satış 
baxımından çox dəyərli və 
əlverişli olduğunu görən 
mütəxəssislər rayon icra 
hakimiyyətinin tövsiyəsi ilə 
yerlərdə görüşlər, seminar-
lar, praktik tədbirlər keçir-
məyə başladılar, suvarma 
məsələlərinə diqqət artırıl-
dı və sair. Nəticədə rayon 
ərazisində əvvəllər dağlıq 
ərazilərdə, çay kənarlarında 
yetişən moruq kollarını son 
illər sənaye üsulu ilə əkib 
becərməyə başladılar. İndi 
əldə olunan məhsul  əsasən 
Bakı və Gəncə bazarlarına, 
eləcə də xarici bazara çıxa-
rılmağa başlanıb. Təsərrüfat 
sahiblərinin bu giləmey-
vənin rayonda daha geniş 
ərazilərdə əkib-becərməsinə 
həvəsləndirən səbəblərdən 
biri də coğrafi iqlim şəraiti-
nin əlverişli olması ilə yana-
şı, həm də dövlət tərəfindən 
dəstək olan subsidiya veril-
məsidir. 

Moruq yetişdirilməsi 
ilə məşğul olan fermerlərin 
bir çoxu ilə danışıb söhbət 
etdik, fikirlərini öyrəndik. 
Ümumi rəy belədir ki, hə-
min sahəyə qoyulan sər-
mayə nəinki itmir, əksinə 
əvəzini 5-6 dəfə çıxarır. 
Moruğun aqrotexniki qul-
luq qaydalarına gəldikdə 
isə, təsərrüfat sahibləri de-
dilər ki, bir moruq tinginə 
təxminən hər suvarılmada 

7 litrə qədər su sərf olunur. 
Fermer Fuad =alov:
– Mənim 4 hektar moruq 

bağım var. Neçə illərdir fay-
dasını görürəm, yaxşı qazanc 
gətirir. Belə olmasaydı, heç 
məşğul olmazdım. Özü də 
dolanan təkcə mən, ailə üzv-
lərim deyil. Hazırda yığım 
gedir və bu işlə hər gün 45-
50 adam məşğul olur və ki-
fayət qədər də zəhmət haqqı 
alırlar. Hələ gələn ayın son-
larınadək moruq yığılacaq.

Moruq bağında demək 
olar ki, bütün işlər əl əməyi 
vasitəsilə görülür. Moruğun 
budaqlarının 2 metrdən çox 
uzanmasına imkan veril-
mir. Məhsuldar olması üçün 
hündürlüyü stabil qaydada 
saxlanır. Moruq kollarının 
özündən də yeni məhsuldar 
tinglər əldə edirlər. Bu ting-
ləri fermerlər həm özləri isti-
fadə edir, həm də satışını hə-
yata keçirirlər. Bir çoxu da öz 
həyətində 3-4 sotluq sahədə 
moruq becərir. Yerli sakinlə-
rin sözlərinə görə, bu yerlərdə 
moruqbecərmə ənənəsi bir 
əsrə yaxındır ki, yaşayır. 

...Bəlkə də çoxları bilmir 
ki, dünyada moruğun 250-
dən çox növü var. Azərbay-
canda isə həm yabanı, həm 
də mədəni şəkildə yayılan bu 
bitkinin 15 növü mövcuddur. 
Onu da deyək ki, moruq ildə 
iki dəfə yığılır. Birinci yığım 
iyun-iyul aylarında, ikinci 
isə indi, sentyabr-oktyabr ay-
larında dərilir.

Bax, belə bir vaxtda Göy-
göl rayonunda maraqlı bir 
təşəbbüs ortaya atılıb: “Gəlin 
moruq festivalı keçirək və bu, 
bir ənənə şəklini alsın.”

Gözəl təşəbbüsdür, niyə 
də rayonda yetişən, neçə-
neçə ailəyə ruzi-bərəkət gə-
tirən bu əvəzsiz giləmeyvəyə 
biganə qalmalıyıq"� Əslində 
tarixi eramızdan neçə əsrlər 
qabağa gedən Göygölün mo-
ruğunun özü da bir tarixdir. 
Gərək bu tarixi yaşadaq�

+amlet QAS,0OV, 
;Q�nin b|lgə m�xbiri,  

*|yg|l rayonu

Əli Nuriyev ± 85

